
SW METOCLOPRAMIDE TABLET  

Apakah kegunaan SW Metoclopramide 

Tablet 

Bagi orang dewasa, SW Metoclopramide 

tablet digunakan untuk; 

 merawat loya dan muntah, termasuk sakit 

migran yang akut. 

 mencegah loya dan muntah-muntah yang 

disebabkan oleh radiasi dan rawatan kemot-

erapi 

Bagi kanak-kanak berumur 1 hingga 18 tahun, 

SW Metoclopramide Tablet digunakan     

sebagai pilihan rawatan kedua untuk 

mencegah loya dan muntah akibat rawatan 

kemoterapi. 

 

Bagaimana SW Metoclopramide Tablet 

berfungsi 

Bahan aktif dalam ubat ini adalah Metoclo-

pramide hydrochloride. Ia digunakan untuk 

menyekat isyarat di dalam otak yang         

menyebabkan rasa muntah dan loya. 

Sebelum menggunakan SW Metoclo-

pramide Tablet 

- Bila tidak boleh menggunakan 

Jangan gunakan SW Metoclopramide Tablet 

jika anda:  

 alah terhadap metoclopramide hydrochlo-

ride atau mana-mana bahan lain yang 

terkandung dalam ubat ini (disenaraikan 

dalam maklumat lanjut). 

 mempunyai masalah pendarahan, halangan 

atau lubang pada saluran gastrousus.  

 

 

 

 

 

 

 disahkan atau disyaki menghidap             

pheochromocytoma (sejenis tumor jarang 

yang mengeluarkan hormon yang boleh   

menyebabkan tekanan darah tinggi). 

 mempunyai sejarah gerakan badan tidak 

terkawal yang disebabkan pengambilan ubat 

metoclopramide atau neuroleptik. 

 mempunyai sawan. 

 mempunyai penyakit parkinson atau 

menggunakan levodopa atau agonis          

dopamin (ubat untuk merawat penyakit     

parkinson). 

 mempunyai sejarah methomoglobin         

berlebihan dalam darah disebabkan oleh          

kekurangan enzim NADH-cytochrome B5 

reductase. 

 

Kanak-kanak 

Tidak boleh digunakan pada kanak-kanak di 

bawah satu tahun. 

-Sebelum mula menggunakan SW Metoclo-

pramide Tablet 

Beritahu doktor anda sebelum mengambil 

ubat ini jika anda: 

 mempunyai masalah buah pinggang atau 

hati. 

 mengalami gangguan neurologi (seperti 

penyakit parkinson). 

 mempunyai masalah jantung. 

 

Mengandung dan penyusuan bayi 

Bincang dengan doktor anda jika anda 

mengandung, merancang untuk mengandung 

atau menyusukan bayi. 

Tiada bukti mencukupi yang menunjukkan 

penggunaannya adalah selamat dalam tempoh 

kehamilan ibu mengandung. Ia boleh diguna 

oleh wanita hamil hanya jika diperlukan.  

Metoclopramide hydrochloride didapati  

dalam susu ibu dan boleh menyebabkan kesan 

sampingan yang tidak diingini. Berjaga-jaga 

ketika menyusu badan. 

- Jika mengambil ubat-ubat lain 

Terdapat beberapa ubat yang boleh 

berinteraksi dengan SW Metoclopramide   

Tablet. Beritahu doktor jika anda mengambil 

sebarang ubat lain, termasuk ubat yang dibeli 

tanpa preskripsi dari farmasi, pasaraya, atau 

kedai makanan kesihatan. 

Anda perlu berbincang dengan doktor atau 

ahli farmasi anda jika anda sedang mengambil 

ubat seperti yang  berikut:- 

 Alkohol, hipnotik, sedatif, penenang, dan 

lain-lain). 

 

 

 

 

 Ubat untuk kemurungan dikenali sebagai 

Monoamine Oxidase Inhibitors  (MAOIs). 

 Ubat tahan sakit (seperti acetaminophen). 

 Antibiotik (seperti tetracycline). 

 Cyclosporine, ubat untuk mencegah     

penolakan organ. 

 Ubat untuk merawat penyakit Parkinson 

(contoh: levodopa). 

 Ethanol. 

 Digoxin, ubat untuk masalah jantung. 

Cara menggunakan SW Metoclopramide 

Tablet 

- Berapa banyak harus digunakan 

Anda perlu mengambil SW Metoclo-

pramide Tablet seperti yang dinasihatkan 

oleh doktor atau ahli farmasi. Jika anda 

tidak memahami arahan pada label ubat 

anda, sila rujuk kepada doktor atau ahli 

farmasi. 

Pengambilan Oral. 

Dewasa 

Dos yang disyorkan ialah 1 tablet diambil 

untuk tiga kali sehari. Dos harian maksi-

mum yang disyorkan ialah 3 tablet atau 

0.5mg/kg berat badan. 

 

Kanak-kanak 

Umur 9-15 tahun (berat badan 30-60kg): 

Separuh tablet. 

Umur 15-18 tahun (berat badan melebihi 

60kg): 1 tabet. 

Jumlah dos harian metoclopramide,        

terutama untuk kanak-kanak dan orang  

muda, biasanya tidak boleh melebihi 0.5mg 

/ kg berat badan. 

Tablet tidak sesuai digunakan pada kanak-

kanak dengan berat badan kurang dari 

30kg. 

Warga tua 

Pengurangan dos harus dipertimbangkan 

pada orang tua, berdasarkan fungsi buah 

pinggang, hati dan kesihatan secara       

keseluruhan. 

Kegagalan buah pinggang 

Orang yang mengalami kegagalan buah    

pinggang peringkat akhir, dos harian perlu 

dikurangkan sebanyak 75%. 

Orang yang mengalami masalah buah   

pinggang yang sederhana atau teruk, dos 

harian perlu dikurangkan sebanyak 50%. 

  Risalah Maklumat Ubat Untuk Pengguna (RiMUP) 

 

 

Kegagalan hati 

Orang yang mempunyai kegagalan hati yang 

teruk, dos perlu dikurangkan sebanyak 50%. 

- Bila perlu digunakan 

Gunakan SW Metoclopramide Tablet        

sehingga 3 kali sehari atau mengikut 

preskripsi doktor dengan selang masa 

sekurang-kurangnya 6 jam antara dua dos 

walaupun muntah berlaku. 

 

-Berapa lama perlu digunakan 

Ia adalah penting untuk mengambil SW 

Metoclopramide Tablet mengikut tempoh 

yang ditetapkan oleh doktor. Tempoh       

rawatan maksimum adalah 5 hari. 

 

- Jika terlupa menggunakan 

Ambil dos yang terlepas sebaik sahaja anda 
ingat. Jika ia hampir masa untuk dos        
seterusnya, tunggu sehingga itu untuk 
mengambil dos yang seterusnya. Jangan   
ambil dos berganda untuk menggantikan dos 
yang terlepas. Jangan ambil dos berganda 
untuk menggantikan dos yang tertinggal. 

- Jika mengguna berlebihan (terlebih dos) 

Hubungi doktor anda dengan segera atau   

pergi ke Jabatan Kecemasan hospital     

terdekat, jika anda atau sesiapa terambil dos        

berlebihan. Ini perlu dilakukan walaupun 

tiada sebarang kesan keracunan atau rasa 

tidak selesa. Anda mungkin memerlukan   

perhatian perubatan segera. 

Pengambilan terlalu banyak tablet boleh    

menyebabkan mengantuk, kekeliruan atau 

simptom ekstrapiramidal (sila rujuk pada 

kesan-kesan sampingan untuk perincian 

simptom) mungkin berlaku. 

Semasa menggunakan SW Metoclo-

pramide Tablet 

- Perkara yang perlu dilakukan 

 Beritahu semua doktor, doktor gigi dan ahli 

farmasi yang merawat anda bahawa anda 

mengambil SW Metoclopramide Tablet. 

 Beritahu doktor anda dengan segera jika 

anda mengandung semasa mengambil ubat 

ini. 

 

-Perkara yang tidak boleh dilakukan 

 Jangan berhenti mengambil ubat kecuali 

dinasihatkan oleh doktor anda. 

 Jangan mengambil sebarang ubat baru 

tanpa berbincang dengan doktor anda. 

 

 

 

 

 

 Jangan berikan SW Metoclopramide Tablet 

kepada orang lain, walaupun mereka 

mempunyai simptom atau masalah seperti 

anda. 

 

- Perkara yang perlu diberi perhatian 

Berhati-hati apabila melakukan aktiviti yang 

memerlukan kecerdasan mental seperti     

memandu kereta atau mengendalikan jentera 

sehingga anda mengetahui kesan SW      

Metoclopramide Tablet terhadap anda. 

 

Kesan-kesan sampingan 

Seperti ubat-ubatan lain, SW Metoclopramide 

Tablet boleh menyebabkan kesan sampingan, 

walaupun bukan semua orang akan 

mengalaminya. Kesan-kesan sampingan yang 

paling biasa dilaporkan adalah kegelisahan, 

kurang bertenaga, mengantuk, keletihan 

dilaporkan berlaku kira-kira pada 10% orang.  

Kesan sampingan lain seperti kesukaran untuk 

tidur, sakit kepala, pening, loya atau gangguan 

pencernaan. Kesan ekstrapiramidal 

terutamanya pengecutan otot yang tidak 

terkawal cenderung berlaku pada kanak-kanak 

sejurus selepas permulaan terapi dan biasanya 

dengan dos yang lebih tinggi. Kemurungan 

dan masalah hilang kawalan pergerakan badan 

yang berterusan dilaporkan tetapi jarang. 

Kesan sampingan lain yang tidak           

disenaraikan di atas mungkin juga boleh    

berlaku pada sesetengah orang. Sila rujuk 

kepada doktor atau ahli farmasi jika anda 

mengalami kesan sampingan lain semasa 

mengambil ubat ini. 

Anda boleh melaporkan sebarang kesan 

sampingan atau kesan advers ubat kepada 

Pusat Pemantauan Kesan Advers Ubat 

Kebangsaan melalui laman web npra.gov.my 

[Consumers Reporting Side Effects to 

Medicines (ConSERF) or Vaccines (AEFI)]. 

 

Cara penyimpanan dan pelupusan           

SW Metoclopramide Tablet 

 

- Penyimpanan 

Simpan pada atau di bawah suhu 30°C. 

Lindungi daripada cahaya. 

 

- Pelupusan 

Ubat-ubatan tidak harus dilupuskan melalui 

air buangan atau sisa isi rumah. Sila rujuk 

kepada ahli farmasi anda mengenai cara untuk 

melupuskan ubat yang tidak diperlukan lagi. 

Langkah-langkah ini dapat membantu 

melindungi alam sekitar. 

 

 

 

Maklumat lanjut 

- Rupa dan warna produk 

Tablet cembung berbentuk bulat, berwarna 

putih, dengan skor tunggal di satu        

permukaan sahaja. 

 

-Bahan-bahan kandungan 

- Bahan aktif 

 Metoclopramide hydrochloride 

 

- Bahan- bahan tidak aktif 

 Lactose 

 Corn Starch 

 Magnesium Stearate 

 Polyvinylpyrrolidone (PVP K-90) 

 Isopropyl Alcohol (IPA) 

- Nombor MAL 

 MAL19870956AZ 

 MAL20051301ASZ 

 

Pengilang 
(MAL19870956AZ) 

Sunward Pharmaceutical Sdn. Bhd. 

No. 9,11 & 17, Jalan Kempas 4, Taman 

Perindustrian Tampoi Indah, 81200  

Johor Bahru, Johor, Malaysia. 

 

(MAL20051301ASZ) 
Sunward Pharmaceutical Pte.Ltd 
No.11,Wan Lee Road 

627943, Singapore. 

 

Pemegang Pendaftaran Produk 
Sunward Pharmaceutical Sdn. Bhd.  

No.9,11 & 17, Jalan Kempas 4, Taman 

Perindustrian Tampoi Indah, 81200  

Johor Bahru, Johor, Malaysia. 

 

Tarikh Kemaskini RiMUP 
19/12/2022 

 

Nombor Siri: 

NPRA(R4/1)231122/00105 

 


